
Süls 1. avuost 2010 pudainsa  darcho of-

frir ill’administraziun cumünela üna 

plazza da giarsunedi commerziel 

(commerziant(a) cun furmaziun da basa 

augmanteda, profil E) 

Quist giarsunedi vario e multifari, però 

eir pretensius, succeda tenor la scolaziun 

da model da la branscha „Administraziun 

publica“ e cumpiglia üna furmaziun fun-

deda i‘l sectur commerziel ed i‘ls champs 

speciels d‘ün‘administraziun cumünela. 

Uschè imprendan ils giarsuns düraunt ils 

trais ans a cugnuoscher tuot las parti-

ziuns da l‘administraziun cumünela (se-

cretariat, controlla d‘abitants, pulizia 

d‘esters, impostas, uffizi da lavur, uffizi 

cumünel da l‘SVR, administraziun da fi-

nanzas ed uffizi da fabrica). Üna basa so-

lida per la carriera professiunela es uschè 

garantida.

Scolaras e scolars da la secundara cun 

motivaziun d‘imprender paun inoltrer lur 

annunzchas scrittas a maun e lur atte-

stats fin in venderdi, ils 14 avuost 2009 a 

l‘administraziun cumünela da Samedan.

Persuna da contact: Claudio Prevost, 

 actuar cumünel, T 081 851 07 11,  

aktuar@samedan.gr.ch.

Als 18 e’ls 19 settember 2009 haun già per 

la terza vouta lö ils Dis da l’ova da Sa-

medan. Quista vouta suot il tema «Chi ho 

la respunsabilted per l’ova?» Ün program 

interessant spetta ad indigens e giasts da 

Samedan, a giuven e vegl:

simposium culs experts renumnos prof.  

Daniel L. Vischer, prof. Joel Gat e prof. 

dr. Rik I.L. Eggen

arena cun duos experts impü: dp dr.  

Werner Balderer e dr. Jürg Kappeler

exposiziun da l’Uffizi federel per la  

natüra e l’ambiaint davart ils te-

mas Provedimaint sanitari da basa, 

Micropolluziun e Mantegnimaint da 

l’infrastructura da drenascha pel terri-

tori abito

cuorsa da posts per iffaunts e giuvenils  

cun experimaints e dumandas davart 

il savair

program da ram culinaric e culturel 

Ulteriuras infurmaziuns suot  

www.wassertage.ch

Contribuziuns per la prosma Padella ve gnan pigliedas incunter fin dumengia, 

ils 16 avuost 2009!

padella
Infurmaziuns da Samedan

Avuost nr. 8/2009 

Anneda XIII

la padella

Vschinaucha

Scoula cumünela

Pravendas

Societeds, Instituziuns

Plazzet 4, CH-7503 Samedan 

T +41 81 851  07 07, F +41 81 851 07 08, gemeinde@samedan.gr.ch, www.samedan.ch



la padella nr.8/2009   |   www.samedan.ch2

La suprastanza vuless cotres ingrazcher 

cordielmaing a las ca. 60 persunas, chi 

sun seguidas als 6 gün 2009 a l’appel da 

cunagir cumünaivelmaing ils pasculs sur 

la vschinauncha.

La suprastanza ho constato, cha diversas 

lavuors per exaimpel in connex cul man-

tegnimaint da gods, pasculs, biotops, 

sendas etc. nu paun gnir executedas, u 

alura be per part, dal persunel cumünel. 

La collavuraziun da la populaziun es per-

que fich bainvgnida, dal rest eir in oters 

sectuors da lavur.

La suprastanza es da l’avis, ch’ün tel di 

da lavur cumöna possa eir promouver il 

spiert da cumünaunza illa vschinauncha.

Per tuot quists motivs ho la suprastanza 

cumünela decis da realiser il di da la la-

vur cumöna minch’an la prüma sanda 

zieva las vacanzas da meg. Ella invida 

perque la populaziun da reserver già 

uossa la sanda, ils 5 gün 2010. Natürel-

maing seguiron ulteriuras infurmaziuns a 

temp ütil.

Nossas gratulaziuns vaun

ils 14 avuost

a duonna Adrienne Hoek-Kuser pel 75evel 

anniversari

ils 16 avuost

a duonna Rosa Fimian-Clavuot pel 96evel 

anniversari

ils 22 avuost

a duonna Margrith Hirschi-Meuli pel 

95evel anniversari

ils 25 avuost

a sar Georg Caviezel pel 75evel anniversari

ils 26 avuost

a duonna Mengia Nick-Gritti pel 91evel 

anniversari

ils 31 avuost

a duonna Barbara Donatz-Casperin pel 

94evel anniversari

Nus giavüschains a las giubileras ed al 

giubiler bgera furtüna e buna sandet!

circuls, pennacullas, minas,

chotschas suot, da quellas finas,

caramellas e tschigruns,

sper la cassa ils balluns.

Paraplövgias e valischs,

spievels, make-up e vernischs.

Granda tscherna tar las tuortas, 

pastas lungias e pü cuortas.

Rösas da palperi, fil,

buns pulasters fats sül gril.

Mincha nes uossa savura,

cu cha cha l’ajer bain udura.

Mia dama, mieu signur,

cò füss pront ün ascensur,

chi Als main’ün plaun pü insü,

lo as chatt’auncha dapü.

Cuntinuaziun (da Flavia Huder)

Maisas s-chaffas e pultrunas, 

vi da la paraid curunas. 

Chotschas, soccas e chamischas, 

blovas, melnas ed eir grischas. 

Giovarets da lain, da pel, 

eau poss dir, que es fich bel.

Mangiativas e bavrandas, 

poms e paun ed eir orandschas. 

Verdüra üna pruna 

e bgera charn taunt buna. 

Cotlettas e dschambuns, 

da las gillinas ils chaluns. 

Dutscharias a tanfun, 

que es bain adüna bun. 

Tuot ils raps sun uoss’davent 

ed eau clap ün grand spavent!

In butia (da Naomi Del Simone)

Üna balla bod sainz’ajer

que nun es bod na da crajer. 

Clinöz ed uras faun parada 

illa butia da duonn’Ada. 

Per furtüna vains chatto, 

que cha nus vaivans tschercho.

Que sun poesias existentas, las quelas as 

rimplazza per exaimpel ils pleds chi ri-

man cun egens, u cha’s mantegna quels 

e’s rimplazza il rest da la poesia cun 

egens pleds. Cotres naschan nouvas poe-

sias. A seguan duos exaimpels.

Kikeriki (da Simon Bonorand)

La damaun cur cha vain di

chaunt’il chöd kikeriki.

Perche faro’l quist tamberlan

mincha damaun taunt ramadam?

El sas pullas stu sdasder

e süls pros accumpagner.

Grazcha fich a tuot quella glieud, chi’d es 

gnida a nossa saireda. 

(Flavia Huder e Naomi Del Simone)

Patrick Bertschinger e Nicola Erne quin-

tan: 

Nus vains fat üna punt cun craps, 

chi maina aint il Flaz. 

Ella es gnida fich bella, 

cò la vzais illa „Padella“.

Nus vains eir fat üna piramida da crappa 

e quella ho dafatta tgnieu.

Illas lecziuns da lingua ans vainsa du-

mandos, che cha punts sinifichan. Cò ün 

pêr ponderaziuns:

FER PUNTS ES AMICIZCHA

FER PUNTS ES COLLIER UMAUNS

FER PUNTS ES FER LA PÊSCH

FER PUNTS ES COLLIER DUOS RIVAS

FER PUNTS ES CUMANZER ÜNA NOUVA AMUR

Punts (da Corina Barandun)

Punts da crap e punts da lain, 

suotvi culla l’ova, bod dapü, bod damain. 

Suravi chamin’ün umaun: 

Vè sur la punt, e do’m il maun!

A segua üna poesia, cha vains let i’l cu-

desch „Lingua 6“. Ella ans ho intimos da 

la cuntinuer:

In butia (tenor Hildegard Wohlgemuth)

Plaun terrain. Cudeschs faun cuvaida,

forschs, clinöz, fulars da saida,

Als 3 lügl 2009 ho fat la sesevla classa A 

da Samedan ün’exposiziun i’l Chesin Ma-

nella a Schlarigna. Nus vains preschanto 

lo lavuors, cha nus vains fat quist an 

tar duonna Chatrina Urech e tar duonna 

Claudia Cantieni Käser. Il tema princi-

pel es sto il tema punts. Nus vains musso 

e vendieu fotografias da nossas punts e 

d’otras ouvras d’art, fattas cun craps giò 

Chuoz e giò Gravatscha. Nus vains eir pre-

let poesias, per part egnas, per part in-

vuledas. Traunteraint ho Nicola Erne suno 

la ghitarra e nus vains chanto ün pêr 

chanzuns.

Il punct culminant es però sto l’inchaunt 

da nos purtret da classa. 

Que’s tratta d’üna copcha dal purtret 

da Segantini, La duonna chi chüra la 

bês-cha (1.80m x 1.00m). Gratulaziuns a 

duonn’Ursula Huder, chi ho guadagno 

l’inchaunt. 

L’ultim vainsa udieu da sar Pol Clo Nico-

lay, il mneder dal Chesin Manella, cha 

nossa classa ho fat il prüm premi da la 

concurrenza: „30 dumandas in 30 mi-

nuts“. Que es steda üna fich bella sur-

praisa!!! 

Il di zieva essans ieus il prüm illa Chesa 

da trafic a Luzern. Cun nossas char-

tas vainsa pudieu ir, inua cha vaivans 

güst vöglia. Ün pêr mattas e mats haun 

pruvo our il simulator d’aviun. Que d’eira 

fich brutel, ma eir bel. Que nu vaiva be 

aviuns, dimpersè eir locomotivas, barchas 

ed auncha bger dapü.

Cur cha vains gieu fam, vains pudieu ir 

a manger, sainza dumander a las ma-

gistras. A las 12:15 vainsa stuvieu partir 

per la prosma surpraisa.Nus essans ieus 

i’l „Parc da suas“ a Küssnacht am Rigi. 

Lo vainsa pudieu tscherner traunter dif-

ferents percuors da nivo. Nus vains surv-

gnieu ün equipamaint scu’ls profis. 

Ün pêr da nus s’haun ris-chos sülla „via 

naira“ cun ün’otezza da fin 40 meters, 

oters haun gieu il gaudi eir süls percuors 

main pretensius. Minchataunt ho que vu-

lieu ün pô curaschi da’s lascher ir simpla-

maing aint il ajer! 

ncha tuot s-chür. Tuot in üna vouta es-

sans rivos in ün hotel! Sieu nom es „La 

Claustra“.

Da nu crajer, che cha s’ho pudieu fer our 

da quista fortezza! Nus nu vaivans il sen-

timaint d’esser in üna muntagna.  

„Cò füss bel da fer las „Flitterwuchas“,  

ho managio ün dals mats.

La premiaziun vainsa pudieu fer in ün lö 

ot sur la chavorgia da la Schöllenen. Da lo 

davent vaivans üna enorma vista sur tuot 

quista val.

Durmieu (u na durmieu!!!) vainsa a Zug. 

La varianta (da Mirja Freund)

La damaun bod mincha di 

chaunt’il chöd: Bun di, bun di! 

Perche faro quist chöd, 

canera in quist möd? 

El sas pulas stu tschercher 

e süls pros las stu purter.

Die Trennung (dad Alexandra Blagojevic)

Noch bin ich dein. 

Doch bald bin ich sein, 

und ich tu was mir gefällt. 

Das mache ich ganz allein.

Wirst du mir Unrecht tun, 

dann werde ich dir sagen: 

Lass das sein!

Da l’invuleda a l’egna poesia (da Nada 

Colombo)

Oft ging unsere Freundschaft hoch und 

runter, 

doch du machst mich immer munter. 

Egal, was andere von uns denken, 

meine Freundschaft will ich dir schenken!

In lündeschdi, ils 30 gün 2009, haun fat 

las duos sesevlas classas da Samedan lur 

viedi da scoula. Il prüm di vainsa pas-

santo sül pass dal Gottard. Lo ans ho sar 

Urs Caduff (eir ün Samedrin) musso duos 

fortezzas dal militer e declaro, perche cha 

quellas eiran gnidas fabrichedas. Üna, la 

„Foppa grande“ guardaiva our auncha 

scu dal temp da l’ultima guerra mun-

diela. Que ho fat impreschiun! Cuort aunz 

gianter vainsa stuvieu fer ün test. 

Quels/quellas chi vaivan fat bain atten-

ziun düraunt l’aunzmezdi haun alura eir 

guadagno ils prüms premis. Alura ho que 

do ün bun gianter. Pel dessert nu vains 

bod na pü gieu fam.

La granda surpraisa es steda la seguonda 

fortezza, cha vains vis il zievamezdi. Cun 

chaminer aint illa fortezza d’eira que au-



la padella nr.8/2009   |   www.samedan.ch6

las chantunzas e’ls chantunzs da las Fi-

lomelas.

in püssas linguas. Tuot que ho do per-

dütta d’üna minuzchusa lavur musicala 

dal cor düraunt l’an da scoula, d’ün in-

gaschamaint consequent, da granda in-

cletta e pazienzcha dal mneder. Ün arch 

musical da la chanzun contemporauna 

rumauntscha a la melodia populera afri-

cauna, brasiliauna ed austriaca fin al 

song inglais, chanto cun granda persva-

siun dal s-chelin superiur. Impreschiu-

nant d’observer il plaschair e l’ingascha-

maint da pitschen e grand chi prouva da 

der si’expressiun chantand, svaglieda cul 

pled e melodia. 

Ün cumplimaint al cor chi chaunta ün 

program pretensius in tauntas linguas, e 

que sainza fögl! Las chanzuns haun in-

chanto l’auditori chi ho onuro lur presta-

ziun adüna darcho cun grand applaus. 

Perfin la gruppa dals pü giuvens, dal 

cuors fundamentel da musica, ho musso 

che ch’els saun. Cun sentimaint e mae-

stria ho’l dirigent savieu entusiasmer la 

cumpagnia e sdasder las cleras vuschs 

egualisedas da mattas e mats – quels 

chi meritan ün lod speciel! Tenor caracter 

e cuntgnieu ho’l dirigent adüna darcho 

savieu der la dretta taimpra e dinamica 

a la chanzun. Discret e bain s’adattand 

ho’l pianist Stefano Sposetti sustgnieu 

il chaunt dal cor, qualche voutas eir ac-

cumpagno d’üna flöta. Ün giodimaint a 

tadler in quist ambiaint adatto da ba-

selgia e da vzair tauntas fatschas riante-

das, ils ögls glüschaints dals pü giuvens 

chantand lur „Hei, Pippi Langstrumpf“, 

u udind il „Wilhelm – Tell – Twist“ rit-

mic dal s-chelin d’immez e’l cor dals pü 

grands chi’s haun lascho purter dal pled 

e da l’amabla melodia taliauna „Gente di 

mare“. Sgüramaing cha’l numerus audi-

tori cò peschaint es sto inchanto da qui-

sta spüerta musicala. Que ho cumprovo il 

grand applaus chi ho intimo a la fin da 

spordscher auncha alchünas chanzuns 

scu supplemaint.

Ad es da predscher fich cha iffaunts, chi 

haun plaschair vi dal chaunt, haun la 

pussibilited da fer part ad ün cor in qui-

sta fuorma. L’occupaziun cun la musica 

vela scu cuntrapais per tuot las influenzas 

da las medias modernas, eir negativas, 

dal temp tecniso e chi predomineschan 

nossa vita. Hoz es que pü cu mê il dovair 

da chürer e promouver quist dun, pel bön 

da nossa giuventüna.

Ün cordiel ingrazchamaint per quista 

bella saireda musicala pertuocha al di-

rigent, al pianist, a la flötista ed a tuot 

Staungels, ma cuntaints, essans turnos a 

chesa. 

Grazcha fich a nos schofför, a sar Andri 

Guler, per sia buna guida. Bod bod ün-

gün nun ho gieu da druver il sachin mel-

lan! Grazcha a sar Urs pel di fich interes-

sant sül Gottard ed a nossas magistras, a 

duonna Chatrina ed a duonna Claudia ed 

a sar Schimun pel bel viedi da scoula. 

La baselgia catolica da Samedan d’eira 

la saira dals 1. lügl plain stichida, cur 

cha las Filomelas haun bivgnanto l’audi-

tori cun l’imna africauna „Nkosi sikelel’ i 

Afrika“. Ün bel purtret a vzair la granda 

rotscha d’iffaunts in lur vstieus culurieus 

chi haun rapreschanto ils trais differents 

s-chelins dal cor da la seguonda fin a la 

nouvevla classa da la scoula cumünela da 

Samedan.

Düraunt l’an da scoula passo haun las 

giuvnas chantunzas e’ls giuvens chan-

tunzs preparo suot la direcziun da Jachen 

Janett üna paletta culurida da chanzuns. 

Üna granda schelta, adatteda al s-che-

lin, eir da differenta pretaisa musicala ed 

Daspö il 1997 s’ingascha la Societed da 

samaritauns da Samedan in möd exem-

plaric per üna chesa d’iffaunts in Ru-

menia. Il rapport, chi segua suotvart, 

quinta in möd detaglio, cu cha l’ideja es 

naschida e cun che difficulteds ed intops 

cha la societed ho gieu da cumbatter per 

pudair güder als pü povrets dals povers, 

nempe ad iffaunts abandunos, amalos u 

per part greivmaing impedieus. A quists 

umauns, chi vivaivan pü bod in cundi-

ziuns sgrischaivlas, haun ils samaritauns 

da Samedan düraunt uossa 12 ans pudieu 

schligerir la vita, pussibiltand la renova-

ziun e la construcziun da stabilimaints, 

la cumpra da chosas fundamentelas da 

mincha di, la restoraziun da la plazza da 

giuver, la substituziun d’infrastructura 

ruotta, veglia u marscha, la s-chaffischun 

d’üna ufficina protetta e bger oter pü.

La Societed dals samaritauns da Samedan 

ingrazcha a tuot ils agüdaunts volunta-

ris ed a tuot ils donatuors cordielmaing 

per lur sustegn. A la festa cumünela dals 

prüms avuost venda ella prodots da l’uf-

ficina rumena. Per donaziuns finanzie-

las es aviert il conto CD 274.182.200 tar la 

Banca chantunela grischuna.

guarder uschè las costas stippüras chi cir-

cundeschan la val da l’Uri. Tar la Punt dal 

diavel ho que do üna cuorta fermativa. Il 

vent buffaiva però telmaing tres la cha-

vorgia, cha aunz cu as lascher cupicher 

giò per la grippa essans svelt darcho sva-

nieus aint in l’auto. Zieva il gianter ad 

Andermatt vainsa giodieu la cuntredgia 

sur il Pass da l’Alpsura e giò per la Sur-

selva, regiuns chi sun pels Engiadinais 

pütost incuntschaintas. Üna fermativa a 

Tusaun ho spüert l’occasiun da’s rinfurzer 

auncha aunz cu piglier suot las roudas 

l’ultima etappa sur il Güglia. Chantand e 

da buna glüna essans turnos vers saira 

darcho a Samedan. 

La fin d’eivna dals 20/21 gün ho piglio 

part il Cor mixt da Samedan scu unica 

furmaziun grischuna a la Festa da chaunt 

da la Svizra centrela a Sviz ed es turno a 

chesa cul predicat “fich bun”. Quel s’ho 

acquisto il cor cullas duos chanzuns “Prü-

mavaira tampriva” da M. Hauptmann 

(1792 – 1870) e culla cumposiziun «L’ultim 

raz dal di» da Lorenz Maierhofer, tra-

dütta in rumauntsch da Pol Clo Nicolay. 

Scu expert s’ho prasto traunter oters Pe-

ter Appenzeller chi’d es sto fich cuntaint 

cul cor e cun sia prestaziun, ma chi ho eir 

constato cha que detta auncha poten-

ziel per augmanter e perfecziuner quella. 

La producziun es steda sanda zievamezdi 

illa sela dal Mythen-Forum davaunt ün 

vast public chi ho applaudieu cun gust il 

chaunt dal cor e sgüra eir ils bels costüms 

cotschens da nossas duonnas.

Il Cor mixt ho cumbino quista visita a 

Sviz cun ün viedi da cumpagnia chi ho 

mno a traviers la Svizra centrela. Par-

tenza es sto già sanda a bunura bodez-

zas cul auto da posta. Cun üna ferma-

tiva al „Glarnerland“ essans rivos adura 

a Sviz per trer auncha ün mumaint il fled 

e guarder il center dal lö, aunz cha’d ho 

cumanzo il maraton da la festa cun gian-

ter, ir a Brunnen a l’hotel, fer la fotogra-

fia da cumpagnia, chanter aint ed alura 

la producziun da las chanzuns da gara. 

Zieva quellas es auncha sto ün mumaint 

temp per tadler oters cors aunz l’inscun-

ter dal cor culs experts e’l scumpart dals 

uschedits predicats. La saira figüraiva sül 

program ün concert da gala da la Cum-

pagnia Rossini. Bgers dal cor haun pro-

fito da quist’occasiun, intaunt cha oters 

s’haun divertieus individuelmaing illa 

tenda da festa ed i’ls restorants circumvi-

cins, chi spordschaivan ün program spe-

ciel. 

In dumengia a bunura es sto partenza da 

Brunnen culla barcha sül Lej da las Quat-

ter Forestas speravi al Rütli e la Platta da 

Tell in direcziun da Flüelen, per cuntinuer 

alura il viedi cul auto da posta vers An-

dermatt. Impè da viager süll’autostrada 

vainsa tschernieu il stradun e pudieu 

essans auncha ieus ün pô a spass sülla 

senda dals filosofs.

Nos prossem punct sül program d‘eira ün 

ulteriur aperitiv sün scoula a Samedan. 

Per quist aperitiv vaivans invido a noss 

anteriurs magisters. Düraunt l‘aperitiv es 

auncha gnieu musso ün filmin cun foto-

grafias da nos temp da scoula. A d‘eira 

vaira amüsant da vzair darcho üna vouta 

quels purtrets e que ho eir do bger da di-

scuter.

Nus ingrazchains aunch‘üna vouta cor-

dielmaing a la vschinauncha da Same-

dan, chi’ns ho offert quist aperitiv.

Ziev’avair fat aunch’ün pêr fotografias 

per l‘algordanza, essans ieus a l’Hotel 

Central a tschner. 

La saira es ida a fin cun chanter plain al-

legria veglias chanzuns da scoula!

Tschertüns sun zieva ieus a chesa ed oters 

sun auncha ieus inavaunt...

Que es sto ün di müravglius e nus vain 

decis, cha la prosma reuniun ho lö in 

quatter ans, cur cha tuot l‘anneda 83 

 celebrescha il 30evel anniversari.

Ils 9 lügl 1999 es sto nos ultim di da 

scoula a la scoula cumünela da Samedan. 

Zieva es minchün ieu si’egna via.

Pü u main 10 ans zieva nos ultim di da 

scoula ans vains inscuntros als 27 gün per 

nossa prüma reuniun da classa.

17 camarads e camaradas s’haun chattos 

in sanda bunura a las 10:30 tar la sta-

ziun da Samedan. Zieva cha’ns vaivans 

salüdos, essans partieus cul tren vers 

Punt Muragl e da lo inavaunt culla fu-

niculera sü Muottas Muragl. Arrivos sü 

Muottas, ans spettaiva ün bel aperitiv. 

A sun gnidas quintedas istorgias inte-

ressantas ed umoristicas. Zieva l‘aperitiv 

La Chesa Planta – il simbol da Samedan. 

La cugnuoschan Els? Sun Els già stos aint 

illa biblioteca rumauntscha da la Fun-

daziun de Planta? Aint il museum d’abi-

ter? Haun Els già üna vouta tadlo musica 

barocca in quists locals istorics? Ella viva 

uossa darcho, quista nöbla chesa patri-

ziauna!

La fin d’eivna dals 8 e’ls 9 avuost capita 

bger aint ed intuorn la Chesa Planta. La 

Fundaziun de Planta, il team da la Chesa 

Planta, l’archiv culturel d’Engiadin’Ota, 

Back to the Roots sün Plazza ed ils ga-

stronoms da Samedan invidan e la po-

pulaziun ed als giasts da Samedan a la 

granda Festa Chesa Planta, sülla plazza, 

aint il parc ed aint illa chesa. 

Bgeras attracziuns velan la paina da gnir 

a fer part: concerts e concertins, film, 

prelecziuns, exposiziun da fotografias e 

placats, brunch, laterna magica. Sgür eir 

qualchosa per Els!

